
A XUNTA INVISTE PRETO DE 3 MILLONS NA APLICACION DA
NANOTECNOLOXIA A SOLUCIONS INNOVADORAS PARA O AMBIENTE E A
SAUDE

» A Axencia Galega de Innovacion e o Laboratorio Ibérico Internacional de
Nanotecnoloxia (INL), situado en Braga, impulsan catro proxectos punteiros
liderados por centros de coriecemento galegos que contribuirdn & creacion e
mantemento de maéis de 40 empregos

= A deteccion de contaminantes na auga, a prestacion de servizos avanzados &
industria biomédica internacional, o deserfio de novas ferramentas para o diagndstico
e o tratamento do cancro e do ictus e novos alimentos funcionais obtidos de
recursos marifios centran estas catro primeiras iniciativas

= O Goberno galego estd a traballar noutros nove proxectos para presentar a
convocatorias europeas de financiamento que buscan aplicar a nanotecnoloxia aos
dmbitos biomédico, enerxético, alimentario, ambiental e da automocion

» A nanotecnoloxia é unha tecnoloxia facilitadora prioritaria para a RIS3 e a Axenda
da Competitividade Galicia - Industria 4.0 pola sda elevada capacidade para
incrementar a competitividade de sectores estratéxicos para Galicia

O Goberno galego investird preto de 3 milléns de euros na aplicacién da
nanotecnoloxia para a obtencién de solucidns innovadoras en sectores estratéxicos
para o avance socioecondémico de Galicia. Neste sentido, o Consello da Xunta
autorizou hoxe unha lifia de colaboraciéon entre a Axencia Galega de Innovacion e o
Laboratorio Ibérico Internacional de Nanotecnoloxia (INL), situado en Braga, para impulsar,
xunto aos centros de cofiecemento galegos, catro proxectos que presentan importantes
soluciéns innovadoras nos eidos do ambiente e da saude, e que contribuiran a creacion e
mantemento de mais de 40 empregos.

Asi, no tocante ao ambiente, o Instituto Tecnoldxico de Galicia (ITG) lidera o proxecto
“Waternanoenv”, no cal ademais do INL colaboran as tres universidades galegas para
aplicar a nanotecnoloxia ao control ambiental no ciclo integral da auga. Esta iniciativa,
que conta cun orzamento de 900.000 euros, dirixese a resolver importantes retos
tecnoléxicos na deteccidn tempera de contaminantes na auga, por exemplo, a través
do desefio de nanosensores para a deteccidn remota e en tempo real de cianotoxinas
nas augas de abastecemento procedentes de encoros.

Isto permitirdA unha resposta rdpida ante emerxencias e situaciéns de risco por
contaminacion das augas; mellorar a prevenciéon e a xestidon integral para reducir
custos en recuperacion ambiental e remediacién; e protexer a biodiversidade e o
patrimonio natural, ademais de mellorar a salide ambiental e humana.

Pola siia banda, o proxecto “Cronn”, ao cal se destinan 180.000 euros, busca crear un
nodo de investigacidn preclinica e clinica en nanomedicina. A iniciativa, liderada pola
Conselleria de Sanidade, combina as infraestruturas, as capacidades e o cofiecemento
do INL e de hospitais, institutos de investigaciéon en saude e fundacions biomédicas
galegas. O desempeno destes axentes aspira a ofrecer & industria farmacéutica e
biotecnoléxica internacional servizos avanzados en probas médicas e ensaios clinicos
baseados na nanotecnoloxia. Isto implica o posicionamento de Galicia nun mercado de
alto valor engadido que presenta unha elevada taxa de crecemento para o futuro.

Tamén no sector da saude, o proxecto “Inventa-2”, que se dotara con 800.000 euros,
céntrase no deseno de nanoestruturas para o tratamento e a diagnose do cancro e do
ictus. Impulsada pola Fundacion Ramén Dominguez, a iniciativa suporda unha
importante reducidon de custos asociados aos coidados, terapias e tratamentos destas
enfermidades complexas.

Deste xeito, traballarase na creacion de prototipos, no desenvolvemento de sistemas
de seguimento de células clave e na creacion de novos produtos sanitarios de elevado
interese comercial, que derivaran na creacion de empresas de base tecnoldxica e, en
consecuencia, de emprego cualificado. Asi, mellorarase na calidade de vida dos
pacientes, avanzando na diagnose e personalizacion de terapias.

Os alimentos funcionais son o ambito do cuarto proxecto, liderado polo centro
tecnoléxico Anfaco-Cecopesca cun orzamento de 850.000 euros. Esta iniciativa busca
poner en valor os recursos marinos para a obtencién de compostos bioactivos e o
deseno de alimentos funcionais para un envellecemento saudable. A nanotecnoloxia
permitird mellorar os procesos para concentrar en pequenas cantidades os beneficios
das substancias bioactivas, mellorar as sudas funcionalidades e a sua biodisponibilidade,
e desenvolver novos alimentos saudables adaptados &s necesidades nutricionais
especificas da terceira idade.

3 milléns en proxectos do H2020

Estes son os catro primeiros proxectos impulsados pola colaboraciéon entre a Xunta e o
INL, que abre o marco para que nun futuro se incorporen mais iniciativas dirixidas a
seguir posicionando a Galicia nun mercado de enorme proxeccién, xa que se estima
gque nun prazo de cinco anos as nanotecnoloxias multipliquen a suUa presenza en
ambitos cotians.

Neste sentido, o Consello foi informado hoxe sobre os nove proxectos seleccionados
para ser presentados a convocatorias transfronteirizas do programa Horizonte 2020 da
Unién Europea. Tratase de iniciativas que suman un orzamento de 3 milléns de euros e
que estaran lideradas por centros de cofiecemento galegos para aplicar a

Comunicacién da Xunta de Galicia

San Caetano, s/n - 15704 Santiago de Compostela
Tel.: 981 541 238/42/51 - Fax: 981 541 252/41
Correo-e: comunicacion@xunta.es

FONDO EUROPEO DE
DESENVOLVEMENTO REXIONAL
“Unha maneira de facer Europa”

FONDO SOCIAL EUROPEO
"0 FSE inviste no teu futuro”

UNION EUROPEA



=41 XUNTA _gslics
¢ DE GALICIA

INFORMACION AOS MEDIOS
Consello da Xunta

nanotecnoloxia aos &ambitos biomédico, enerxético, alimentario, ambiental e da
automocion.

Deste xeito, a Conselleria de Economia, Emprego e Industria segue a potenciar o
desenvolvemento da nanotecnoloxia na Comunidade, reconecida xa como una
tecnoloxia facilitadora de caracter prioritario na Estratexia de especializacion intelixente
de Galicia (RIS3) e na Axenda da Competitividade Galicia - Industria 4.0. Asi, o seu
caracter transversal estende a sua capacidade para incrementar a competitividade e o
valor innovador de soluciéns en todos os sectores de actividade.

Comunicacién da Xunta de Galicia

San Caetano, s/n - 15704 Santiago de Compostela
Tel.: 981 541 238/42/51 - Fax: 981 541 252/41
Correo-e: comunicacion@xunta.es

FONDO EUROPEO DE

“Unha maneira de facer Europa”

FONDO SOCIAL EUROPEO
"0 FSE inviste no teu futuro”

UNION EUROPEA

DESENVOLVEMENTO REXIONAL



